
					এই পাতাটির মুদ্রণ সংশোধন করা প্রয়োজন। 
হয়ত মনে মনে কিছু অংশ গ্রহণ করেছেন । আমি তো বিদেশীয় ভাষা ও সাহিত্য ক্ষেত্রে কখনো অঞ্জলি পেতে দাড়াই নি। আমি যে র্তাদের সাহিত্যিক মণ্ডলের মধ্যে স্থান নিতে পারি তা অামি কল্পনাও করিনি, প্রত্যাশাও করিনি । সুতরাং এ ব্যাপারটা সব শুদ্ধ একটা দৈবাগত অপঘাত বললেই হয় । কিন্তু যুরোপের অন্যত্র আমি যে সমাদর পেয়েছি— সে হৃদয়ের । সে অলক্ষিত পথে অাপন রহস্যজালে অাকর্ষণ করে, বাহ্য প্রমাণের অপেক্ষ রাখে না । সাহিত্যিক নিক্তি দিয়ে তারা স্যা করার দোকানে দাম যাচাই করে না । দাম তাদের হৃদয়ের নিগূঢ় কক্ষে, এ আমি পদে পদে অনুভব করেছি, ক’রে যেমন বিস্মিত হয়েছি তেমনি আনন্দ পেয়েছি । বস্তুত এই দানের একমাত্র সাক্ষী অামি নিজে— আমার অন্তরাত্ম । দ্বিতীয় বার যুরোপে গিয়ে এই স্নেহলিপির উপরে পুনর্বার যে দাগ। বুলোতে পারবে। তার সুদূর সম্ভাবনা রইলো না । কারণ যুবোপ আজ বিধ্বস্ত হয়ে যাচ্ছে । অতএব এ নিয়ে এখন আক্ষেপ করা মিথ্যে এবং পুনর্বার এর সমর্থনের জন্য ব্যাকুলত প্রকাশ ছেলেমানুষী । র্যারা অামার সঙ্গে ছিলেন ঘটনাবলীর কোনো উল্লেখ না করেও তারা এই আশ্চর্য মানবহৃদয়ের সম্বন্ধ রহস্য অনুভব করে থাকবেন এবং সেইটুকুই জানবার ও জানাবার কথা । তার বেশী কিছু তন্ন তন্ন করে বিবরণ বলবার ও লিখবার আজ আর কোনও মূল্য নেই। আপনি নেপথ্যে থেকে অল্প যেটুকু আভাস পেয়েছেন সেও এই অকৃত্রিম মানব প্রীতির । এই প্রীতি এতটা বিস্তারিত হয়েছিল যে আমার

		 এই পাতা শেষ সম্পাদিত হয়েছে ০৮:৫৬টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

